
IQTISODIYOTNI 
RIVOJLANTIRTISHDA SUN’IY 
TEXNOLOGIYALARNING O‘RNI

Xonova Nodira Fazliddinovna
Toshkent davlat iqtisodiyot unversiteti
Baholash ishi va investitsiyalar kafedrasi katta o‘qituvchisi

Annotatsiуa: Maqolada iqtisodiyotni rivojlantirtishda sun’iy texnologiyalarning o‘rni va o‘ziga xos xususiyatlari bo‘yicha 
dunyoning yetakchi olimlari fikrlari o‘rganilgan, real vaqtda sun’iy intellekt hamda inson salohiyati orqali muammolarni 
hal qilishni baholash simulyatsiya qilingan, 2020-yildan 2025-yilgacha AI global bozoridan tushadigan daromadlar tahlil 
qilingan, AIning jahon yalpi ichki mahsulotiga ta’siri mehnat unumdorligini oshirish bo‘yicha asoslantirilgan xulosa va tak-
liflar ishlab chiqilgan hamda mamlakatimizda qo‘llash bo‘yicha tavsiyalar berilgan.

Kalit so‘zlar: Sun’iy intellekt, YAIM, inson salohiyati, modernizatsiya, ishlab chiqarish, raqamli iqtisodiyot, tadbirkorlik.
Abstraсt: The article examines the opinions of the world’s leading scientists on the role and characteristics of artificial 
technologies in the development of the economy, simulates the assessment of solving problems through artificial intelli-
gence and human potential in real time, and analyzes the revenues from the global AI market from 2020 to 2025. made, 
the impact of AI on the global gross domestic product, justified conclusions and suggestions on increasing labor produc-
tivity were developed, and recommendations were given for its application in our country.

Keу words: Artificial intelligence, GDP, human potential, modernization, production, digital economy, entrepreneurship.
Аннотация: В статье рассматриваются мнения ведущих ученых мира о роли и характеристиках искусственных 
технологий в развитии экономики, моделируется оценка решения проблем посредством искусственного интел-
лекта и человеческого потенциала в режиме реального времени, а с 2020 года ИИ станет глобальным. до 2025 
года. Проанализированы доходы от рынка, разработаны обоснованные выводы и предложения относительно 
влияния ИИ на мировой валовой внутренний продукт для повышения производительности труда, а также даны 
рекомендации по его применению в нашей стране.

Ключевые слова: Искусственный интеллект, ВВП, человеческий потенциал, модернизация, производство, циф-
ровая экономика, предпринимательство.

K I R I S H
Mamlakatimizda, ayniqsa so‘nggi yillarda iqtisodiyotning ilm-fan va axborot-kommunikatsiya texnologi-

yalari jadal taraqqiy etib borayotgan bugungi sharoitda dunyoning rivojlangan mamlakatlarida davlat va jamiyat 
boshqaruvi, iqtisodiyot, sanoat, ijtimoiy himoya, ta’lim, tibbiyot, bandlik, qishloq xo‘jaligi, mudofaa, xavfsizlik, 
turizm va boshqa sohalarda zamonaviy axborot texnologiyalari va sun’iy intellekt imkoniyatlaridan keng foyda-
lanish urfga kirmoqda.

O‘zbekistonda ham axborotlashtirish va raqamli iqtisodiyotni rivojlantirish orqali 2030-yilga qadar inno-
vatsion taraqqiy etgan yetakchi davlatlar qatoridan o‘rin egallash ustuvor vazifa sifatida belgilangan. Qayd 
etish joizki, “Ilm, ma’rifat va raqamli iqtisodiyotni rivojlantirish yili”da axborot texnologiyalari va raqamlashti-
rish borasida jiddiy o‘zgarishlar amalga oshirilib, bir qator muhim dasturlar qabul qilindi. Xususan, O‘zbeki-
ston Respublikasi Prezidentining “Raqamli iqtisodiyot va elektron hukumatni keng joriy etish chora-tadbirlari 
to‘g‘risida”gi [1] hamda “Aholiga davlat ijtimoiy xizmatlari va yordam taqdim etish tartib-taomillarini avtomatlash
tirish bo‘yicha qo‘shimcha chora-tadbirlar to‘g‘risida”gi qarorlari va boshqa normativ-huquqiy hujjatlar mam-
lakatimizda raqamlashtirishni jadallashtirish va ijtimoiy-iqtisodiy sohalarga zamonaviy texnologiyalarni joriy 
qilishga qaratilgan.

Mavzuga oid adabiyotlarni tahlil etish jarayonida iqtisodiyotni rivojlantirtishda sun’iy texnologiyalarning o‘rni 
yuzasidan bir qancha yetakchi iqtisodchi olim va mutaxassislar tomonidan ilmiy izlanishlar olib borilganligiga 
guvoh bo‘ldik, ular quydagilardan iboratdir. Masalan, O‘zbekistonda sun’iy intellekt muammolari, shuningdek, 
raqamli iqtisodiyot va axborot texnolgiyalarini amaliyotga joriy etishning modellari hamda usullari qator ilmiy 
ishlarda amalga oshirilgan. O‘zR FA Akademigi S.S. G‘ulomov rahbarligida Raqamli iqtisodiyotda blokchayn 
texnologiyalari va undan foydalanish yo‘llari ishlab chiqilgan [2]. 

O‘zR FA akademiklari M.M.Komilov, A.Abdugafarov, T.F.Bekmurodov, t.f.d., prof. D.T.Muxamediyevalarning 
tadqiqotlarida sun’iy intellektning istiqbolli texnologiyalari hamda boshqarish qarorlari qabul qilish tizimini intel-
lektuallashtirish model va algoritmlari, noravshan axborot to‘plamlarini modellashtirish usullari va yo‘nalishlari 
asoslangan [3, 5, 6].

A.Abdugafarov tadqiqotlarida iqtisodiyotni raqamlashtirishning dastlabki bosqichlari va uning hozirgi rivoj
lanish yo‘nalishlarida amalga oshirilayotgan o‘ziga xos xususiyatlar hamda joriy etilgan natijalar keng o‘rin 
olgan [4].

Professor L.I. Arxipov, V.N. Babich va Ye.A. Kirillova tadqiqotlarida oxirgi 30 yil ichida insoniyat tomonidan 
yaratilgan ma’lumotlar hajmi avvalgi 3 ming yillikdagi hajmga teng va tez sur’atlarda o‘sishda davom etmoqda 
hamda shu tariqa sun’iy intellektdan foydalanmasdan samaraga erishish mumkin bo‘lmagan ulkan ma’lumotlar 
massivlarini (Big Data) hosil qilishi yetarlicha yoritib berilgan  [8, 9]. Bu qiymat faqat ishlab chiqarish sohasida 
yaratiladi, noishlab chiqarish (fan, madaniyat, sog‘liqni saqlash, moliya, yo‘lovchi tashish transporti, mudofaa 
va boshqa sohalarda) faqat iste’mol qilinadi, deb keltirilgan.

T A D Q I Q O T  M E T O D O L O G I YA S I
Iqtisodiyotni rivojlantirtishda sun’iy texnologiyalarning o‘rni bo‘yicha dunyo olimlari va iqtisodchilari 

tomonidan olib borilayotgan tadqiqotlarni o‘rganish, maʼlumotlar toʼplash, toʼplangan maʼlumotlarni tahlil qilish, 
sintezlash, mantiqiy fikrlash kabi iqtisodiy tadqiqot usullaridan keng foydalanildi.

T A H L I L  V A  N A T I J A L A R  M U H O K A M A S I
Bugungi dolzarb zamonda muhim mavzulardan raqamli texnologiyalar barcha sohalarga va odamlar hayo-

tiga jadal kirib boryapti. Mamlakatimizda ham raqamli iqtisodiyotni rivojlantirish eng muhim vazifaga aylangan. 
Prezidentimizning 2020-yil 28-apreldagi “Raqamli iqtisodiyot va elektron hukumatni keng joriy etish chora-
tadbirlari to‘g‘risida”gi qarorida 2023-yilga borib raqamli iqtisodiyotning mamlakat yalpi ichki mahsulotidagi 
ulushini 2, ushbu sohadagi xizmatlar hajmini 3 baravar oshirish, ular eksportini 100 million AQSH dollariga 
yetkazish vazifasi qo‘yilgan [1].

Suniy intellekt bugungi kundagi turli muammolarni insonlarga qaraganda samarali hamda tezroq yechish 
imkonini beradi. Quyida inson omili hamda suniy intellekt yordamida muammoni yechish darajasini sumulyat-
siya orqali ko‘rishimiz mumkin. 

1-rasm: Haqiqiy vaqtda Sun’iy intellekt hamda inson salohiyati orqali muammolarni hal qilishni baholash [14]

Statistik ma’lumotlarga ko‘ra, raqamli iqtisodiyotning mamlakatlar yalpi ichki mahsulotidagi ulushi AQSHda 
10,9 foiz, Xitoyda 10 foiz, Hindistonda 5,5 foizini tashkil etadi. “Vouchercloud” portali tadqiqotchilari dunyodagi 
“eng aqlli” 25 davlat ro‘yxatini e’lon qildi. O‘tkazilgan tadqiqot natijalariga ko‘ra, birinchi o‘rinni Yaponiya egal
lagan. Kunchiqar yurt tadqiqotning asosiy ko‘rsatkichlari – Nobel mukofoti laureatlari soni, aholining o‘rtacha IQ 
(aql-zakovat) darajasi, maktablardagi o‘zlashtirish ko‘rsatkich bo‘yicha ham eng yuqori bahoga sazovor bo‘ldi.

Keyingi o‘rinlardan Shveysariya, Xitoy, AQSH va Niderlandiya joy oldi. Xitoy aholi aql-zakovat darajasi 
yuqori bo‘lgani uchun uchinchi o‘rinni olgan bo‘lsa, AQSHga to‘rtinchi o‘rinda joylashishiga Nobel mukofoti 
laureatlari soni yordam berdi. Janubiy Koreya, Tayvan va Singapur bilimli (aql-zakovatli) yoshlar soni bo‘yicha 
yetakchi o‘rinlarda, ammo faqatgina Nobel mukofoti laureatlari soni kamligi sababli reytingda yuqorida joylasha 
olmadi.

“McKinsey” ekspertlarining baholashi bo‘yicha, bugungi kunda jahon YAIMning qariyb 10 foizi raqamli 
aktivlarga to‘g‘ri keladi, shu bilan birga, ularni ishlab chiqish sur’ati jahon iqtisodiy o‘sishining 30 foiziga teng. 
Raqamli aktivlarning rivojlanishi akselerator (tezlashtiruvchi) harakatiga o‘xshaydi. Raqamli iqtisodiyotni shakl
lantirish kerakli infratuzilma, ko‘p mablag‘ va mehnat resurslarini talab etishini juda yaxshi bilamiz. Shu bois 
raqamli iqtisodiyotga faol o‘tish kelgusi 5 yildagi eng ustuvor vazifalarimizdan biri bo‘ladi. Raqamli texnologiyalar 
nafaqat mahsulot va xizmatlar sifatini oshiradi, ortiqcha xarajatlarni, ayniqsa, korrupsiyani keskin kamaytiradi.

Shu o‘rinda raqamli iqtisodiyot tushunchasiga to‘xtalib o‘tsak. Bu o‘zaro bog‘liq bo‘lgan ishlab chiqarish, 
taqsimlash, almashish, iste’mol qilish va boshqaruv jarayonlarining (insonlararo, mashinalararo, bulutlar va 
katta hajmdagi raqamlar (BIG DATA) orqali) raqamli texnologiyalar hamda internet yordamida ma’lumot alma
shinishni optimallashtirish orqali katta foyda ko‘rishga qaratilgan faoliyatdir.

Shu o‘rinda alohida qayd etib o‘tish kerakki, yangi bir uyg‘onish davri – uchinchi Renessansga poydevor 
qo‘yilayotganligi istiqbolimizning ulug‘vorligini namoyon etadi. Ilmsiz, ma’rifatsiz jamiyat va mamlakat taraqqi
yotini tasavvur qilish mushkuldir.

2-rasm: 2020-yildan 2025-yilgacha AI global bozoridan tushadigan daromadlar, million dollarda [13]

AIning jahon yalpi ichki mahsulotiga ta’siri mehnat unumdorligini oshirish, shaxsiylashtirish, vaqt sarfini 
qisqartirish va mahsulotlar, ishlar va xizmatlar sifatini yaxshilash bilan bog‘liq. Global mehnat unumdorligining 
o‘sishi 2017–2030-yillar davomida AIning global yalpi ichki mahsulotga umumiy ta’sirining 55 foizini tashkil 
qilishi kutilmoqda.

Rivojlangan mamlakatlarda ijtimoiy sohada, xususan, sog‘liqni saqlash, ta’lim, bandlik, ijtimoiy himoya va 
boshqa yo‘nalishlarda sun’iy intellekt va zamonaviy axborot texnologiyalari imkoniyatlaridan foydalanish keng 
tus olmoqda.

Aholini ijtimoiy himoya qilish sohalarida rivojlanayotgan davlatlarda amalga oshirilgan muvaffaqiyatli xorijiy 
tajribalardan quyidagi loyihalarini ko‘rib chiqish mumkin. Masalan, Janubiy Afrika Respublikasida amalga 
oshirilgan “Harambee” loyihasi ijtimoiy yoshlar bandligini ta’minlashga ko‘maklashishga yo‘naltirilgan bo‘lib, 

radi va ularga turli me’yorlarga asosan tegishli mos bo‘sh ish o‘rnini taklif qiladi. “Harambee” qisqa davr ichida 
asosan xususiy va norasmiy sektorda yoshlarni ish bilan ta’minlagan.

Sun’iy intellekt asosida ishlovchi kasbiy-malakaviy moslik bo‘yicha dasturning O‘zbekiston sharoitida 
qo‘llanilishi norasmiy sektorda band bo‘lgan, ayniqsa, bir martalik ish bozorlaridagi ish qidiruvchilarning band
ligini ta’minlashga va ularni ijtimoiy himoya bilan qamrab olishga imkon beradi. Dastlabki bosqichda sun’iy 
intellekt texnologiyalarini mobil qurilmalardan foydalanish mumkin bo‘lgan dasturlar orqali taklif qilib, norasmiy 
sektordagilarni kunlik va mavsumiy ishlarga jalb qilish, ularning bandligini ta’minlash mumkin.

“GiveDirectly” dasturi esa bir qator Osiyo va Afrika davlatlarida chekka hududlarda yashovchi kambag‘al 
oilalarga to‘g‘ridan-to‘g‘ri moddiy-pul mablag‘larini berishni ko‘zda tutadi. Dastur orqali chekka hududlarda 
yashovchi ehtiyojmand kambag‘al oilalarni aniqlashda asosiy mezonlarga qo‘shimcha ravishda sun’iy yo‘ldosh 
orqali yig‘ilgan ma’lumotlardan foydalaniladi. Dasturlashtirilgan sun’iy intellekt kambag‘al oilalar xonadonla-
rining qanday ashyolardan qurilganini tahlil qiladi va moddiy sharoitlarini baholaydi. Sun’iy yo‘ldosh orqali 
yig‘ilgan tasvirlar va navigatsiya ma’lumotlari ijtimoiy himoya dasturining ma’lumotlar bazasiga kiritilib, ulardan 
birinchi navbatda sun’iy intellekt faoliyatini ta’minlashda, ikkinchidan esa ijtimoiy himoyaga muhtojlik mezonla-
rini belgilash va aniqlashda foydalaniladi.

X U L O S A  V A  T A K L I F L A R
Sun’iy intellektga asoslangan loyihalarni O‘zbekiston sharoitida mavjud dasturlar va davlat idoralaridagi 

ma’lumotlar bazasini integratsiyalashtirish va kengaytirish orqali bir qator istiqbolli loyihalarni ko‘rib chiqish 
mumkin.

Taraqqiy etgan davlatlar qatoriga qo‘shilishimiz uchun, eng avvalo, ilg‘or zamonaviy axborot-kommunikat-
siya, internet hamda raqamli texnologiyalar sohasidagi bilimlarni chuqur egallash orqali yuksalishning eng 
qisqa yo‘lidan borish kerak. Shu bilan birga davlatimizda barcha sohalarni raqamlashtirish, jumladan, sog‘liqni 
saqlash, kadastr, ijtimoiy himoya, qishloq xo‘jaligi, ta’lim yo‘nalishlarini raqamlashtirish bo‘yicha amaliy jara
yonlar boshlandi va tez orada o‘zining ijobiy samaralarini beradi.

Raqamli iqtisodiyot jamiyatda muayyan o‘zgarishlarni yuzaga keltiradi, xususan, uning mehnat sharoit-
lariga ta’siri sezilarli bo‘ladi. Raqamli transformatsiya sharoitida avtomatlashtirish jarayonlarining kuchayishi, 
sun’iy intellekt, ulkan ma’lumotlar bilan ishlaydigan analitik tizimlar, robotlardan foydalanish ko‘lamining ortishi 
mehnat resurslari uchun o‘rinbosar bo‘lib xizmat qiladi. Natijada biznes yuritish sharoitlari takomillashib va 
samaradorlik sezilarli darajada ortadi.

Raqamlashtirishning kundalik hayotimizga tezroq kirib kelishini xohlasak, raqamlashtirish ta’sirida tur-
mushimizda turli qulayliklar paydo bo‘lsin, desak, raqamlashtirish tatbig‘ida, albatta, tizimli yondashuv lozim. 
Qarang, salkam o‘n yildan buyon elektron hukumat tizimini rivojlantirishga intilib kelamiz.

Raqamlashtirish texnologiyalarini kundalik hayotimizga maqsadli joriy qilishda eng muhimi, davlat xizmat-
larini aholiga taklif qilish orqali xalq bilan interfaol muloqot tezlashmoqda. Bu esa “intellektual hukumat” tamo
yillari asosida aholi va tadbirkorlik subyektlariga elektron davlat xizmatlari ko‘rsatish tizimini yanada kengayti-
rish naqadar to‘g‘ri yo‘l ekanligini ham ko‘rsatadi.

Birinchidan, raqamlashtirish bu “ma’lumotlar ombori”dir, ma’lumotlar juda katta hajmdan iborat. Ikkinchidan, 
bizda “ulkan ma’lumotlar” oqimini boshqarish, saqlash va qayta ishlash turli platformalarni kengaytirish muhim. 
Uchinchidan, esa mazkur dasturlar ijrosini ta’minlashda amalga oshirish mexanizmlari hamda moliyalashtirish 
manbalari ko‘rsatilgan bo‘lsada, monitoring jarayonida jamoatchilik nazoratini kuchaytirilishi muhim, deb hisob
laymiz.

